
				এই পাতাটির মুদ্রণ সংশোধন করা প্রয়োজন। 
©ᏑᏕ . কল্পদ্রুম |
কাৰ্য্য নিরাপদে সুসম্পন্ন হইত, তাঙ্গ হইলে কখন এ জগতে কাব্য-শাস্ত্রের স্বষ্টি হইত কি না সন্দেহ। প্রত্যুত, ত্ৰিবিধ লোক ও তাহাদের সদসৎ মনোবৃত্তি রীতি নীতি ও কাৰ্য্যকলাপ,—এবং জীবন যাত্রার অবশ্যম্ভাবী মুখ দুঃখ-সৌভাগ্য সুযোগ—ৰিক্স বিপত্তি—সুকৃতি—দুস্কৃতি—এই সমস্ত গ্রন্থ কারগণের গ্রন্থ সংস্থাপনের মহোপকরণ স্বরূপ ; আর দেব চরিত্র ও লোকচরিত্রই তাহদের ব্যবসায়ের মূলধন। এই সকল জানিয়া শুনিয়াও রঙ্গলাল বাবু কতকগুলি নিরর্থক বাগাড়ম্বরে প্রবৃত্ত হইয়াছেন । যাহা হউক, পঞ্চ ভ্রাতা মিলিয়া এক নারীর পাণি গ্রহণ করা রাজা যুধিষ্ঠিরের একটী কুপ্রবৃত্তির কার্য্য বলিয়া বোধ হয় না ; বরং এ বিষয়ে অবস্থানুসারে তিনি যেরূপ যুক্তি অবলম্বন করিয়াছিলেন, তদ্বারা তাহার সমধিক বিজ্ঞ তা ও তেজস্বিতার পরিচয় প্রাপ্ত হওয়া যায়। স্বভাবতঃ পিতামাতা কর্তৃক যাহা অনুষ্ঠিত হইয়াছে , সেই কাৰ্য্য সাধারণ দৃষ্টিতে যেস্থলে গৰ্হিত বা অবিহিত বোধ হইতে পারে, সেইস্থলে জ্ঞানবান সংপুত্রের ঘাহা কৰ্ত্তব্য রাজা যুধিষ্ঠির তাহাই করিয়াছিলেন । পিতামাতার কৃত কাৰ্য্য শাস্ত্রসিদ্ধরূপে প্রতিপন্ন করিয়া ভ্রাতৃগণের সহিত জাপনিও তদনুবর্তী হইয়াছিলেন। এইরূপ একটা কাৰ্য্য নিৰ্ব্বাহ করা হীনবীৰ্য্য লোকের কার্য্য নহে ; এতদ্বারা যুধিষ্ঠিরের অসীম .ক্ষমতা ও বলবীৰ্য্যের পরিচয় প্রাপ্ত হওয়া যায়। ফলতঃ এই বিষয়ে রামচন্দ্রের সহিত যুধিষ্ঠিরের অবস্থাগত অনেক ভেদ আছে —রাম, লক্ষ্মণ, ভরত,শক্রত্ন ইহারা ভিন্ন ভিন্ন মাতৃগর্ভে এক পিতার ঔরসে জন্মগ্রহণ করিয়াছিলেন, কিন্তু পাণ্ডবগণ তদ্বিপরীতে ভিন্ন ভিন্ন পিতার ঔরসে এক মাতৃগর্ভে জন্মগ্রহণ করেন ; এই জন্য ধীমদগ্রগণ্য যুধিষ্ঠির দ্রৌপদীর স্বয়ম্বরকালে দুটা মহৎ উদ্দেশ্যের উপর সবিশেষ লক্ষ্য করিয়াছিলেন ; (১) মাতৃ-দোষাপনয়ন (২) ভ্রাতৃগণের একতা বন্ধন। ফলতঃ বুদ্ধিমান ও তেজস্বী ব্যক্তির যাহা কৰ্ত্তব্য, যুধিষ্ঠির তাহাই করিয়াছিলেন । কুন্তীদেবীর চরিত্রের উপর কদাচিৎ কেহ কোন দোষীরোপ করিতে না পারে, তজ্জন্য তিনি বহুপতি কর্তৃক উদ্বাহিত গৌতমী ও বাক্ষা প্রভৃতির নামোল্লেখ পূর্বক পৌরাণিক দৃষ্টান্ত সকল প্রদর্শন দ্বারা যথাবিধি পঞ্চভ্রাতা দ্ৰৌপদীর পাণিগ্রহণ করিয়াছিলেন ।
দ্বিতীয় বিষয় কৃষ্ণার স্বয়ম্বর ভারতবর্ষের একটা প্রসিদ্ধ ঘটনা। ব্রাহ্মণ, ক্ষত্রিয়, বৈশ্য, শূদ্র চতুৰ্ব্বৰ্ণই এই উৎসবে উন্মত্ত —কৃষ্ণালাভে সকলেরই

